
Аннотация 

Мақалада адамгершілік - рухани тəрбие берудің басты саласының бірі – 
ұлтжандылық сөз болады. Жеке тұлғаға рухани – адамгершілік тəрбиені беруде қазақ 
əдебиетінің ең негізгі эстетикалық, этикалық міндеттерімен тікелей байланысты. 
Қоғамдағы орны бөлек орасан дүние - адамгершілік байлықтың ортаймауына жауап беретін 
бірден-бір рухани ұлы күш əдебиет екендігі айтылады.  

Аннотация 
В статье представлены подходы к созданию системы духовно-нравственного 

воспитания учащихся на уроках казахского языка и литературы, ориентированной на 
культурно-исторические, нравственные и патриотические ценности Казахстана. Автор 
указывает на необходимость формирования личности системы нравственных ценностей, 
моральных принципов, толерантности, уважению к окружающим, доброте, сочувствию.  

Abstract 
The main purpose of the article is to concentrate on patriotism, which is one of the spiritual 

and moral education key areas. It is directly connected with the spiritual and moral education of 
an individual through Kazakh literature aesthetic and ethical norms. It is asserted that the literature 
is responsible for the humanness promotion that takes the main and unique place in the society.  

Түйінді сөздер: рухани құндылық, адамгершілік, қазақ əдебиеті 
 

«Адамзаттық күштің маңыздысының бірі - адамгершілікке ұмтылу. Осыдан біздің 
ішкі тұрақтылығымыз бен тіршілік етуіміз басталады. Біздің өмірімізде адамгершілік қана 

біздің қылықтарымызға əсемдік пен сенімділікті береді. Оны жігерлендіру мен оның 
мағынасын анық түсінуге көмектесу – білім берудің басты мақсаты. 

Альберт Эйнштейн  
Қай ғасырда болмасын рухани мұра, рухани құндылық – ұлтты ұлт ретінде 

қалыптастырып, ұлт ретінде өмір сүруінің кепіліне айналған тарихи дүние. Қазақстан 
Республикасы «Білім туралы» Заңында «білім беру жүйесінің басты міндеті- ұлттық жəне 
жалпыадамзаттық қазыналар, ғылым мен практиканың жетістіктері негізінде жеке адамды 
қалыптастыру мен дамыту үшін қажетті жағдайлар жасалуы қажет» деп көрсетілген. Бұл 
міндетті шешуде рухани құндылықтар негізінде білім беру арқылы оқушылардың бойында 
дүниетанымдық көзқарас этикасын, адамгершілік білімділікті, адами қарым-қатынас, адами 
қасиеттер мен сезімдерді дамыту алға қойылды.  

Еліміздің мəртебесінің биік болуы, қоғам мүшелерінің, келешек ел қожасы – жас 
ұрпақтың белсенділігі мен іскерлігіне тікелей байланысты болмақ. Сапалы да , сəулелі , 
салауатты да ұтымды, халқымыздың арғы-бергі дəстүріне де, əлем мəдениетіне, əдебиетіне 
қанық, ел тізгінін уысына ұстай білетін ұл-қыз тəрбиелеу біздің қолымызға сеніп 
тапсырылып отыр. Жас ұрпаққа адам бойындағы адамдық асыл қасиеттерді қастерлеуді, 
өмір талабына сай құндылықтарды түсіндіре , үйрету қажет. Ол тəрбие рухани-
адамгершілік тəрбие арқылы жүзеге асады. 

Адамгершілік! Бұл сөздік қорымыздағы сөлі ерекше, мəні мəңгілік айқын, салмағы 
пара-парсыз парасатты сөз. Сөз ғана емес, адамның ең асыл қасиетін анықтайтын бірден-
бір аяулы ұғым. Ұғым ғана емес, тіршіліктің мəнін, дүниенің сəнін төрттағандап ұстап 
тұрған ең ұлы принцип. Шынын айтқанда, жеке дара принцип қана емес, заңның да, 

заманның да, адамның да құдіреттігін танытатын ең ұлы күш! Өйткені, адамгершілікке 
негізделген жерде не нəрсеге де құдірет даритындығы мəлім. Осы ұлы күш-адамгершілік 
қасиет жеке адамның ғана басындағы емес, жалпы қоғамның да қордалы байлығы. Ал, оның 
белгілі бір адамдар бойындағы аздығынан айналасындағы адамдарға ғана емес, қоғамға да 
тиетін кесері көл-көсір. Олай дейтін себебіміз, бір кесірлі адамнан көп адамға тиетін 
зиянның шексіз болатындығын еске алсақ, адамдық қасиеті тапшы бір адамнан көп адам 
зор зардап шегуі мүмкін. Мəселең, тарихта ойы орақ, сезімі шолақ оспадар бір адам соғыс 
бастап отырған да, ал қарапайым халық бостан-босқа қырылып, шығынға ұшырап келген 
ғой. Халық еш уақытта соғыс бастамаған, тек жекелеген соғысқұмар сойқандардың 
кесірінен келеңсіз кесепатқа дұшар болып отырған. Ондайлар көктен түспеген, олар да 
анадан туған, тек олардың қанында адамға деген сүйіспеншіліктің орнына, керісінше 
жамандыққа бағытталған қараниеттілік сезім басым келеді екен. Міне бұл жағдай 
теориялық тұжырым ғана емес, өмірдің өзі дəлелдеген, ғылым растаған тарихи нақты 
фактілердің негізінде айтылып отыр. Демек, бұдан шығатын қорытынды: адамға деген 
сүйіспеншілік сезімі жоқ- яғни бойында адамгершілігі жоқ адамның қолына билік тиюі- 
былайша айтқанда, «қауіпті қару» тиюінен асқан ақ ниетті адамдарға қатер жоқ екен! 
Сондықтан да ең қауіпті адам – ар-ұяттан ада, адамгершіліктен жұрдай адам... Бар 
жаманшылық атаулыны тек солардан ғана күту керек. Осы жерде ерекше атап айтатын 
нəрсе, өмірдегі сорақы құбылыстарды анықтап, айғақтап беру арқылы жамандықтан 
сақтандырудағы əрі онымен күресуге үндеудегі əдебиеттің рөлі тіпті айрықша. Бұл жалпы 
əдебиет атаулының адам тəрбиелеудегі жəне адамгершілік байлықты молайтудағы ең 
негізгі эстетикалық, этикалық міндеттерімен тікелей байланысты. Қысқасы, қоғамдағы 
орны бөлек орасан дүние- адамгершілік байлықтың ортаймауына жауап беретін бірден-бір 
рухани ұлы күш əдебиет болып келген, солай болып қала береді де. Адамгершілікке, 
еңбекке тəрбиелеу күнделікті өмірде, үлкендердің қолдан келетін жұмысты ұйымдастыру 
процесінде, ойын жəне оқу ісінде жоспарлы түрде іске асады. 

Жеке адамда рухани- адамгершілік құндылықтарды орнықтыру, адам ,оның тəрбиесі 
мəселесі ежелден – ақ Əл- Фараби , Шоқан, Абай, Ыбырай сынды шығыстың ұлы 
философтері мен ойшылдарын қатты толғандырғаны мəлім. Мəселен, Əл-Фараби «барлық 
халық бейбіт өмір сүрсе, жер беті бақытқа толады» деп адамгершіліктің ең биік сатысы – 
бейбіт өмір сүру, яғни адамдар арасындағы өзара түсіністік, өзара келісім, өзара 
сыйластықтың аса маңызды екендігін айтады. "Адам өз өмірінің қожасы, сондықтан өз 
бағытын өзі жасауы керек. Ол не нерсеге де ұқыптылықпен қарап, жиған-тергенін орынсыз 
шашпай, кез келген адамға сырын ашпай, өзінің мақсат мүдделері жөнінде достарымен ғана 
бөлісіп отыруы керек. Осылайша өмір сүрген адамның ғана ар-ожданы таза болады" деген. 

Ұлы ақын Абайдың «Адамзаттың бəрін сүй бауырым» деген өлең жолдары ізгілік, 
сүйіспеншілік, бауырмалдыққа дəріптесе, «Біріңді, қазақ, бірің дос көрмесең, істің бəрі бос» 
деген сөздері достыққа, бірлікке, ынтымақ пен татулыққа шақырады. Абай адамгершілік, 
əдептік нормалары жайында көптеген пікірлер қалдырды.Оның бірінші қоятын талабы - 
мораль жағынан ұстамды, таза болу, сыпайы мінезді, жақсы құлықты, əділетшіл, шыншыл 
болу. Əдепсіз, арсыз, байлаусыз, сұрамсаң, өсекші, өтірікші, алдамшы, кеселді сияқты 
жаман мінездер мен əдеттерден, жарамсыз қылықтардан сақтанып, өзін одан жоғары санап, 
ондай қылықтарды бойына лайықсыз көрсе ғана, адам парасатты болады . Абайдың қоятын 
екінші талабы - тұрақтылық, "Қылам дегенін қыларлық, тұрам дегеніне тұрарлық, мінезде 
азғырылмайтын ақылды, арды сақтарлық беріктігі, қайраты бар болсын" дейді.Үшінші 
талабы - əділетшілдік. Əлеуметтік міндеті - дүниені белсене құрушы адамның бірі болып, 
халқы, Отаны үшін қызмет істеуі. 

Ақын мейірімділік қасиетке терең мəн береді (төртінші қара сөзі) [1, 63]. 
Қазақ ағартушысы Ы.Алтынсаринның ұрпағын адамгершілікке уағыздаған өсиет-

уағыздары, үгіт-насихаты, адамды жақсы мінез-құлыққа дағдыландыруға үндейтін құнды 
еңбектерінің бірі – «Мұсылмандықтың тұтқасы». Кітаптағы «Ахлақ яғни, адамдарға тиісті, 
тиіссіз мінездер турасында»деген бөлім атының өзі-ақ мазмұнын айқындап тұр. Кітапта 

адам мінезіндегі, ойындағы, пейіліндегі нелер жамандық, зорлықшыл, зұлымдық, 
қиянатшыл, өтірік, күншілдік, ешкімді менсінбейтін тəкаппарлық «сырттан жақсы көрінген 
болып жүріп, ішкі бұзықтықта яки, дүние пайдасына ғана керекті пиғылда болу...», 
арамдық, ақымақтыққа, парақорлыққа, екіжүзділік, сараңдық, ұрысқақтық, ысырапшылдық 
тағы басқа келеңсіздіктердің мазмұны мен түрлері толық талданады. [3, 97]. 

Адамгершілік- рухани тəрбие берудің басты саласының бірі - ұлтжандылық, халқы 
үшін адал қызмет ету. Ұлтжандылықтың, елін сүюдің ғажайып күш екендігін терең сезінген 
ежелгі қазақ ақын-жыраулары, ойшылдары өз шығармаларына осы тақырыпты үнемі арқау 
етті, көп көңіл бөліп, халықты елі үшін жанын пида етуге, жастарды елжандылық рухта 
тəрбиелеуге баса көңіл бөлді.  

Мысалы, ХҮП-ХҮІІІ ғасырда өмір сүрген жырау, қолбасшы батыр, қоғам қайраткері 
Ақтамберді Сарыұлы:  

Жауға шаптым ту байлап, 
Шепті бұздым айқайлап  
Дұшпаннан көрген қорлықтан   
Жанды жүрек, қан қайнап., 
Ел-жұртты қорғайлап 
Өлімге жүрміз бас байлап,-деп елінің бас бостандығы үшін жаумен жан аямай, 

кескілесе күресуге шақырады. 
XIX ғасырда өмір сүрген Д.Бабатайұлы жігерсіз адамнан ерлік іс шықпайтындығын, 

ерік-жігердің, қажыр-қайраттың елі үшін күрестегі маңызын былай деп суреттеді. 
Жігерім болса жетем де, 
Еліме барып ұл болам. 
Жігерсіз болсам жетесіз, 
Қойын жайып құл болам... 
Асан қайғы: 
Арғымаққа міндім деп, 
Артқы топтан адаспа. 
Күнінде өзім болдым деп, 
Кең пейілге таласпа. 
Артық үшін айтысып, 
Достарыңмен сынаспа. 
Ғылымым жұрттан асты деп, 
Кеңессіз сөз бастама. 
Жеңемін деп біреуді 
Өтірік сөзбен қостама, - деген екен. Адамгершілік адамдардың өмірінен келіп 

шыққан əдет – ғұрыптар мен дəетүрлерді тудырып, солармен сөйкес келеді. Адамгершілікті 
қоғамдық имангершілік деп қарауға болады. Өйткені ол қоғамдық ортаның негізінде 
туындайды. Халықта – «Ұяда не көрсең, ұшқанда соны ілерсің», - деген мақал бар. Яғни 
тəлім – тəрбие болмаса адамгершілік те қалыптаспайды. [5, 86]. 

Жастарды ұлтжандылық рухта тəрбиелеу XIX ғасырдағы қазақтың ақиық ақыны, 
жауынгер жыршысы Махамбет Өтемісұлының өлеңдерінде өзекті орын алады. Ол 
жастарды ерлікке, отан сүюшілікке, ар-намысты қорғауға, адамгершілікке уағыздайды. 
Ақынның қай өлеңін алсақ та, халыққа адал қызмет ет, еліңді, жеріңді жаудан қасық қаның 
қалғанша қорға, əділет үшін, халық үшін өкінбей өлу азамат ердің ісі деген аталы сөздер 
өрнектеледі. Махамбет, Ақтамберді, Шал, т.б. ақын-жыраулар шығармасында ерекше сөз 
болатын ерлік, Отанын, елін, жерін жаудан қорғай білушілік, отбасы, ауыл-аймаң, ел 
намысын қорғау жолында жан аямаушылық сияқты ізгі қасиеттерді дəріптей отырып, 
жастардың бойына ұлтжандылық пен гуманистік қасиеттерді сіңіре аламыз. Осы тұрғыдан 
алғанда қазақтың ұлы ойшылдарының кемеңгерлік ой-пікірлерін оқу-тəрбие ісінде орынды 
пайдалана отырып, оқушы-жастарды адамгершілік- рухани тəрбиелеу - əрбір тəрбиеші 
ұстаздың басты парызы. Жеткіншек ұрпақты тəрбиелеуге қажетті негізгі адамгершілік 

қасиет, С.Көбеевтің пікірінше, ұлтжандылық болып табылады. " Туған елін сүю сезімі туа 
біткен сезім болып табылмайды, оны адамға табиғат тарту етпейді. Елжандылықты қоғам 
мен жекелеген адамдар бойына сіңіріп, дамытып, тиісті деңгейге көтереді. Отбасы мен 
мектеп жастарды асқақ ұлжандылық сезімге тəрбиелеуге тиіс" - дейді ол. «Мен 
үш қасиетімді мақтан тұтам», — депті Ақан сері. Олар: жалған айтпадым, 
жақсылықты сатпадым һəм ешкімнен ештеңені қызғанбадым. Бұл үш қасиет əркімнің 
өз құдайы. «Өз құдайынан айырылған адам бос кеуде, өлгенмен тең» деген екен. 
Шындығында бұл ақиқат. Олай болса, жеке тұлғаны қалыптастыруда, олардың жан 
дүниесіне сезіммен қарап, əрбір іс-əрекетіне мақсат қоюға, жоспарлауға, оны 
орындауға, өзіне-өзі талап қоя білуге тəрбиелеу — адамгершілік тəрбиенің басты мақсаты. 
Мақсатқа жету үшін сан алуан кедергілер болуы мүмкін. Ондай қасиеттерді əдебиет 
арқылы бала бойына жас кезінен бастап қалыптастыру жеке тұлғаны қалыптастырудың 
негізін қалайды. «Еліміздің күші- патшада, сəбидің күші- жылауында» демекші, біздің 
күшіміз, қорғанышымыз, сеніміміз- адамгершілігімізде болуы керек. Ол үшін Ақанның осы 
үш қасиетін бала бойына дарыта білсек-ұлы жеңіс болары анық. 

Қазақстан Республикасының 2050 жылға дейін стратегиясы бағдарламасы білім беру 
ерекше дамыту орын алады .Қазақстан жаңа ұрпақтарды  жоғары білімді, 
шығармашылықпен ойларын тəрбиелеу. Сыни жəне шығармашылық Джигсо əдісі ретінде 
əдістерін ойлап дамыту. Студенттердің шығармашылығын дамыту, əлеуетін тəлім-тəрбие 
жəне ғылымға деген қызығушылығын арттыру. 

Түйін сөздер: стратегия білім беру, білім берудегі инновациялық технологиялар, 
Джигсо əдісі. 

Аннотация 
Стратегия образования занимает особое место в программе развития Республики 

Казахстан до 2050 года. Воспитание нового высокообразованного, творчески мыслящего 
поколения казахстанцев. Метод Джигсо, как один из методов развития критического, 
творческого мышления. Развитие у студентов творческого потенциала к самообучению и 
интереса к научной деятельности. 

Ключевые слова: стратегия образования, инновационные технологии в образовании, 
метод Джигсо. 

Annotation 
The education strategy takes a special place in the development program of the Republic 

of Kazakhstan until 2050. Education of a new highly educated, creatively thinking generation of 
Kazakhstan people. Jigso's method, as one of the methods of developing critical, creative thinking. 
The development of students' creative potential for self-learning and interest in scientific activity. 

